
Herri mailak 
Espainiako Gobernua ez dago 

pozik, eta espainiar herria ere ez 
Estatu Batuek hautatu berria dute 
enbaxadoreak ez omen daki gazte-
laniaz, eta ez omen du Espainia ba-
tere ezagutzen. 

Washington-go gobernuak jara-
monik ez, eta eutsi egin dio ber 
hautaketarik. Espainian enbaxadore 
izateko, aski omen dira hiru bal-
dintza hauek: New York ezagutzea 
ingelesez ongi mintzatzea, eta 
CIAren aldetik txosten aldeko ba-
lortzea. 

Eta Madrile hasarretu egin da 
yankee-tarrek ez dute Espainia ain-
tzakotzat hartzen. Espainiar herriak 
errespetua merezi du. 

*** 
Gasteizko eta Iruñeko gobernu-

txoak pozik daude, nahiz euskal he-
rria hasarre egon: Madrileko go-
bernuak behin eta berriz izendatzen 
dituen agintariek ez baitakite eus-
karaz, eta Euskal Herriaz ez baitute-
tutik ezagutzen. 

Eta Madrileko gobernuak bereari 
eutsi, eta hortxe daude ezagutzen 
ditugun korrejidoreak eta gainera-
koak. Eta azalpena erantsi du; 
Euskal Herrian agintari izateko aski 
dira hiru baldintza hauek: «Madriz» 
ongi ezagutzea, erdara batua ongi 
menderatzea, eta Ministerio del In-
terior delakoak, ZEN plana gidari, 
onespena ematea. 

Eta Gasteizko eta Iruñeko gober-
nutxoek txalo jo dute, gobernu txo-
rimaloak direlako, erdaraz «tí-
teres». 

Eta bidezkoa da: herri batzuk ez 
baitute merezi aintzakotzat hartuak 
izatea. Gure herriak, adibidez, ez 
du errespeturik merezi. 

Noski! 

